
Ai 13 d'otober, jöbia, vëgnel fat te döta la provinzia na proa d'alarm püch do les 
10.00; al sonará dötes les sirenes por n menüt alalungia. Cun chësta aziun ó la 
proteziun zivila dla provinzia sensibilisé la popolaziun y la fá sterscia y arjignada 
sc'al foss n iade n caje de gran emergënza. 

SAN MARTIN
A dötes les copies che pó tó pert incö ala festa di maridá iubilars ti aoda la comunité
ch'ares pois vire ciamó tröc agn deboriada cun sanité, tl amur y tla fedelté.

LUNGIARÜ

Tl'injunta ciafëise n “vademecum” por n caje de mort de n familiar o n parënt.

I rengraziun dër chi che á paiè ite le contribut dla cöra/mone y chi che s'ess 
desmentié periunse da le paié ite sön le cunt dla Cöra IBAN IT 63 K 08010 
58830 000304004931. Le contribut por la cöra é de 25€/p (tut fora i mituns, 
scolars y studënc) y le contribut por le mone é de 8€/p, scolars dla elementara y 
mesana 4€/p. Ma sce düc dá so contribut vára da curi les spëises, porchël 
periunse düc da contribuì y fá ince de chësc vers comunité. 

I rengraziun dër bel des ofertes fates ala dlija en gaujun dla sopoltöra de Ida 
Clara da pert dles families dl Mair, dales families Franz Mutschlechner da 
Mantëna, da Linert Clara, dales nëzes y dai nus de “Scebio”, dal dotur Marcocci 
y familia, dai fioc de Vanc, da Rosmarie Crazzolara.

Intratant él gnü te calonia da Lungiarü 4 muciadus dala Ucraina che mëss ciamó
s'ambientè y an odará plü inant ci ch'ai á debojëgn!

La ploania da Lungiarü tëgn la Festa di Maridá Iubilars la domënia, ai 16 
d'otober. Düc chi che é 25, 30, 35, 40, 45, 50 y dessura .... agn maridá é dër bel 
inviá ala Gran Mëssa dales 8.15 . - Chësc avis dess valëi sciöche invit!
Prëibel confermede osta presënza cun inom cun n messaje a Christian 
389 29 00 000 o mail clara.christian@dnet.it cina en mercui 12/10.

Les Seniores y i Seniors da Lungiarü é dër bel inviá da gní: 
-  le mercui ai 19 d'otober dales 14.00 a chidlé a Al Plan “Hotel Waldruh”.

I piun ia dales 13.30 dan le Sanví cun auti privac, se sentan adöm tan ch'ara vá.
-  le vëndres ai 04 de novëmber, ala jita de mez n dé a Porsenú.

I piun ia dales 12.00 sön plaza dlungia le Sanví y jun cun le bus cina a 
 Porsenú a ti ciaré al museum diozejan y a fá le tru de meditaziun de S. Cyrill 

y inant cina al “Villscheiderhof” ala ciastagnada. Chi che n'ó nia le fá pó ste a 
Porsenú a fá n “Stadtbummel” y gní por les 17.00 cun le bus ala ciastagnada
(La Uniun paia le bus y l’entrada tl museum mo la cëna paia vignun instës.) 

- - - - - - - - - - -

La Biblioteca Sas dla Crusc inviëia le mitans y i mituns dla scora elementara en 
dedolönesc/mertesc, ai 11 d'otober, dales 15.00 tla biblioteca a San Martin a n 
domisdé cun stories, pastelné y jüc.

L'Istitut Ladin inviëia dër bel en vëndres, ai 14 d'otober, dales 17.00 tl salf dl 
istitut a San Martin ala presentaziun dl liber de Werner Pescosta: 1892-2022 - 
130 agn Strada dla Val Badia cun informaziuns y fotografies dër interessantes. 

                  Plata dles Ploanies 
                      San Martin y Lungiarü

             ploan siur Klaus Sottsas  344 15 54 055 - klsottsas@rolmail.net
                               curat siur Heinrich Perathoner 339 65 74 213

28a DOMËNIA IA POR L'ANN C
Vangele do Lüca 17,11-19

Söl tru da jì a Ierùsalem é Gejù passè por le raiun de confin dla Samarìa y 
dla Galilea. Canch’al orô jì te n paîsc, ti él gnü diesc levrusc adincuntra.
Ai é stà chić dalunc y scraiâ: Gejù, maester, mënete pićé de nos!
Canch’al i â odü, ti àl dit: Jide, mostrésse ai proi! Y tratan ch’ai jô dai proi, 
ési deventà nëć. Mo un de chi à dè ota, do ch’al à odü ch’al ê varì;
y al laldâ Idî cun usc sterscia. Al s’à petè jö ia por tera dan i pîsc de Gejù
y l’à rengrazié. Chësc ël ê da Samarìa. Dailò à Gejù dit:
Ai é pö gnüs nëć düć diesc.    
Olâ é pa i atri nü?
N’él stè degügn
che à dè ota por onorè Idî,
ater co chësc forest?
Y al ti à dit: Lê sö y va!
Tüa fede t’à salvè.

Che ma un su sön diesc s'á tut la bria da jí a dí dilan, me sá n pü' demorvëia. 
Mo sc'i vëighi tan tröc che tol les opres de bëgn, sciöch'ai s'les ess miritades, 
sciöche la sanité, le bëgnester y i tröc sorvisc ti spetass sciöche n so dërt, 
ne me sá chësta parabola nia tan dalunc dala realté.

Te chisc tëmps de pandemia y de vera s'intenunse tan malsigüda che la vita é
y tan ch'i podun ester reconescënc de döt ci ch'i podun se gode. 
Dantadöt ester reconescënc a nosc Creatur, da chël ch'i ciafun döt ci ch'i un,
y spo ester reconescënc ince ales porsones che Idî nes á metü dlungia! 

Ch'ara se vá bun n'é nia n mirit, mo na scincunda. 
Dijon dilan podunse lové da doman y jí a dormí da sëra, 
y sc'i un val' dessurora da partí cun i atri, ciamó damí. 
"Se salvé ci ch'i un nes fej püri, le dé ia nes fej ric" dij n proverb. 
Rengrazié é chël comportamënt che caraterisëia i cristians y les cristianes.  M.B.

https://www.valbadiaonline.it/


EDEMA SAN MARTIN  LUNGIARÜ
  

OTOBER - MËIS DLES MISCIUNS

Otober é le mëis dla Dlijia Mondiala.
Les comunités dla Dlijia sura döt le monn é 
inviades, dantadöt sëgn d'otober, da ponsé do 
ci che "misciun" significhëia 
y da ciaré cares che é sües ativités miscionares. 

Te so messaje por la Domënia dles Misciuns 
ai 23 d'otober, scrí papa Francësch tl'introduziun:
"Os sarëis mi testemoni" (Storia di Apostui 1,8).
Chëstes parores ti á le Ressorí dit a sü discepui te 
süa ultima conferta impara denanche jí a cil. 
Mo i ciafarëies forza, canche le Spirit Sant gnará 
jö sön os y i sarëis mi testemoni a Ierusalem y te 
döta la Iudea y la Samaria y cina sön i confins 
dla tera. 
Chësc é ince le tema dla Domënia dles Misciuns 
che nes recorda vigni ann che la Dlijia é de natöra 
miscionara. 

Le Papa vá spo ite sön chisc trëi pinsiers: 
"Os sarëis mi testemoni": Düc i cristians é 
cherdá da dé testemonianza por Gejú Crist.
"Cina söi confins dla tera": L'evangelisaziun 
de döt le monn é n compit atual che ti é dé sö ala 
Dlijia indlunch y por tres . 
"I ciafarëis la forza" dal Spirit Sant: Lascésse 
dagnora renforzé y condüje dal Spirit Sant.

Y le papa stlüj jö so messaje: Sorus y fredesc 
bunorüs, mi dejier é na Dlijia universala che é 
miscionara y n dagní olache dötes les comunités 
cristianes se dá da fá por süa misciun. I oress ves 
recordé l'audanza de Mosé a so popul sön tru: 
"Sce döt le popul deventass pö profec!" 
Sc'i gnissun pö ci ch'i sun bele da nosc bato insö: 
profec, testemoni, miscionars dl Signur tla forza 
dl Spirit Sant cina forainsom i confins dla tera!
Maria, Regina dles Misciuns, prëia por nos"

09.10.22  
28a Domënia ia por l'ann C

        Festa di maridá iubilars
   9.00 Corona por vocaziuns

9.30 Gran Mëssa por la comunité 
     por i maridá iubilars
     de rengraziamënt
     vis y def. fam. Giovanni y Caterina Ploner
      dl ann + Maria Unterweger

7.

 FESTA DLA SEGRA DA LUNGIARÜ
7.50 Corona por la def. Ida Clara
8.15 Gran Mëssa por la comunité

por i benefaturs dla dlijia
15.00 Corona tla capela Ojöp da Oies

10.10.22
Lönesc   Daniele Comboni, Victor

11.10.22 
Dedolönesc
Giovanni XXIII°, Bruno

19.00 Mëssa   
+ + de fam. Zingerle, Col 
+ Sepl Flöss, d'Arzó

12.10.22 
Dedemesaledema
Maximilian, Gottfried, Serafin

 18.00 Corona d'otober 7.30 Mëssa
+ + Vitoria y Tarejia Clara

dedô Corona d'otober

13.10.22
Jöbia
Eduard, Aurelia 

7.30 Mëssa
 + + Sepl y Paul Ferdigg

+ Giuseppe Valota
Corona por vocaziuns   

14.10.22
Vëndres    Gaudënz, Alan

18.30 Adoraziun chîta
19.00 Adoraziun deboriada

7.30 Mëssa 
+ + Pio y Pire Mischi

15.10.22
Sabeda
Tarejia d'Avila, Aurelia

20.00 Mëssa prefestia (siur Klaus)
 + + Pire y Christine Zingerle

+ + + Ida y Pire Erlacher
             y Richard Brandlechner
   + + Monica y Tone Tolpeit

10.00 Noza de Lucia Chiusura 
                 y Hans Mutschlechner

18.30 Mëssa prefestia (siur Klaus)
     3a de solpoltöra de + Ida Clara dl Mair

+ Nisio Clara
+ + Nane y Florian Clara

16.10.22  
29a Domënia ia por l'ann C
       Segra de Düc

Pröm de dl'edema dla fede
Program sön la plata injuntada

  9.00 Corona 
9.30 Gran Mëssa por la comunité 

    + Carlo Moling, Laina (dl ann)
     de rengr. fam. Oliva y Albert Costabiei

 + Davide Costalunga 

        Festa di maridá iubilars7.

7.50 Adoraziun
8.15 Gran Mëssa

por y cun i maridá iubilars
14.00 Bato de Chris Ianni de Andrea y Cindy
15.00 Corona tla capela Ojöp da Oies


